
Suppliment tal-Gazzetta tal-Gvern ta’ Malta Nru. 18,620, 16 ta’ Lulju, 2010
Taqsima  B

____________________________________________________________________

A.L. 357 tal-2010.

ATT DWAR SERVIZZI TA’ L-IVVJAĠĠAR U
TAT-TURIŻMU GĦAL MALTA

(KAP. 409)

Regolamenti ta’ l-2010 dwar Provdituri tas-Servizz ta’
Għads Rikreattiv

BIS-SAĦĦA tas-setgħat mogħtija bl-artikolu 47 ta’ l-Att dwar 
Servizzi ta’ l-Ivvjaġġar u tat-Turiżmu għal Malta, il-Prim Ministru, 
bir-rakkomandazzjoni ta’ l-Awtorità tat-Turiżmu ta’ Malta, għamel 
ir-regolamenti li ġejjin:-

1.  (1)  It-titolu ta’ dawn ir-regolamenti hu Regolamenti ta’ 
l-2010 dwar Provdituri tas-Servizz ta’ l-Għads Rikreattiv.

(2)  L-iskop ta’ dawn ir-regolamenti hu li jistabilixxi 
l-liċenza u rekwiżiti oħra għal provdituri tas-servizz fil-qasam ta’ 
l-għads scuba rikreattiv.

(3)  Dawn ir-regolamenti għandhom japplikaw għal 
kull persuna fiżika jew ġuridiku li toffri s-servizzi ta’ għads 
rikreattiv lill-pubbliku.

(4)  Il-provdiment tas-servizz ta’ l-għads rikreattiv 
għandu jiġi kunsidrat bħala operazzjoni turistika skond l-Att u 
għaldaqstant għandu jkun soġġett għad-dispożizzjonijiet ta’ l-Att u 
tar-regolamenti relattivi kollha maħruġin taħtu.

2.  (1)  F’dawn ir-regolamenti, kemm-il darba r-rabta tal-
kliem ma tkunx teħtieġ xort’oħra:

“l-Att” tfisser l-Att dwar Servizzi ta’ l-Ivvjaġġar u tat-
Turiżmu Għal Malta;

Tifsir.

Titolu u skop.

“l-Awtorità” tfisser l-Awtorità tat-Turiżmu ta’ Malta;

“detentur ta’ liċenza” tfisser persuna jew entità li 
f’isimha tkun maħruġa liċenza mill-Awtorità biex tipprovdi 
servizz ta’ Għads rikreattiv skond dawn ir-regolamenti;

“direttur ta’ l-Għads” tfisser Għalliem ta’ l-Għads 
approvat għaldaqstant mill-Awtorità skond ir-regolament 7 
biex ikun responsabbli biex imexxi u jopera is-servizzi ta’ 
l-għads rikreattiv li jiġu offruti, promossi, organizzati jew 
provduti minn detentur ta’ liċenza;

“gass tan-nifs” tfisser taħlita ta’ gassijiet inerti flimkien 
ma’ porzjon ossiġnu li jipproduċu pressjoni parzjali li ma 
taqbiżx 1.6 Bar fl-iktar qiegħ li tista’ tinżel fih;

“ilma maġħluq” tfisser pixxina b’fond massimu ta’ erba’ 
metri jew ammont ta’ ilma bl-istess kondizzjonijiet;

“ilma miftuħ” tfisser ammont ta’ ilma sinifikament akbar 
minn pixxina li joffri kondizzjonijiet tipiċi bħal baħar lokali;

“kap ta’ l-għads” tfisser persuna kwalifikata skond MSA-
En 14153-3 u li tissodisfa r-rekwiżiti tar-regolament 9;

“klijent” tfisser individwu jew gruppi ta’ individwi li 
jaġħmlu kuntratt ma’ provditur tas-servizz għall-provista ta’ 
servizzi rikreattivi ta’ l-għads għall-użu tagħhom;

“il-Ministru” tfisser il-Ministru responsabbli għat-
turiżmu;

“għaddas indipendenti” tfisser persuna li għandu jkollha 
minn ta’ l-inqas ċertifikazzjoni fil-livell ta’ għaddas scuba 
skond MSA-EN 14153-2 u li tkun ċertifikata biex mill-inqas 
toġħdos 30 metru;

“għadsa mmexxija” tfisser għadsa organizzata fejn il-
persuni huma akkumpanjati wkoll taħt l-ilma minn għalliem 
ta’ l-għads jew kap ta’ l-għads;

“għadsa organizzata” tfisser servizz, fejn kull klijent 
individwali għandu jkollu ta’ l-inqas il-grad ta’ għaddas 
indipendenti u li jittieħed f’sit ta’ l-għads biex jipparteċipa 
f’għads rikreattiv;

“għadsa ta’ promozzjoni” tfisser esperjenza informali ta’ 
l-għads li ssir biex tintroduċi lill-klijent għall-għads scuba.

“għalliem ta’ l-għads” tfisser persuna li tkun kwalifikata 
skond l-MSA-EN 14413-2 u li tissodisfa r-rekwiżiti tar-
regolament 8;

“provditur tas-servizz ta’ l-għads rikreattiv” tfisser 
detentur ta’ liċenza, inkluż individwu li jkun qed jaġixxi 
skond il-liġi għan-nom ta’ dak id-detentur ta’ liċenza, li joffri, 
jippromwovi, jorganizza jew jipprovdi xi servizz għall-għads 
rikreattiv;

“scuba” tfisser apparat tan-nifs ta’ taħt l-ilma li jaħdem 
għalkollox waħdu;

“servizz ta’ l-għads rikreattiv” tfisser kull servizz  ta’ 
l-għads scuba  li ġej offrut minn provditur tas-servizz ta’ 
l-għads rikreattiv:-

(a)  taħriġ u edukazzjoni fl-għads rikreattiv;

(b)  għads organizzat u mmexxi għall-għaddasa 
ċertifikati;

(ċ)  kiri ta’ tagħmir scuba;

“stima ta’ riskju” tfisser l-identifikazzjoni ta’ perikli, 
persuni li jistgħu iweġġgħu minn dawk il-perikli, u proċeduri 
li jiġu adottati biex jiżguraw li r-riskju jkun kontrollat kemm 
jista’ jkun daqskemm ikun ragonevolment possibli;

“tagħmir ta’ l-għads” tfisser tagħmir li jinkludi, fost 
l-oħrajn, tagħmir li jgħinek tgħum, maskli, pajp, ċilindru, 
demand regulator, sors ta’ gass tan-nifs alternattiv, sistema 
ta’ ċilindru ta’ sostenn u apparat ta’ kontroll biex titla’ fil-wiċċ 
inkluż, jekk ikun hemm bżonn, sistema ħafifa ta’ kif tnaqqas 
il-piż, gauge tal-pressjoni biex tinżel fil-qiegħ (monitor tal-
pressjoni tal-gass tan-nifs), tagħmir biex tkejjel il-fond u l-ħin 
u biex tillimita b’mod sigur kemm iddum espost ġħall-gass 
inert, libsa ta’ l-għads, jekk ikun hemm bżonn.  L-ambjent 
speċifiku jista’ jitlob tagħmir addizzjonali apposta, bħal ma 
huma għajnuna ta’ navigazzjoni, sikkina u, jew apparat li 
jaqta’;

(2)  Kliem u frażijiet użati f’dawn ir-regolamenti u li huma 
użati wkoll fl-Att, għandu jkollhom l-istess tifsira ta’ l-Att, kemm-
il darba r-rabta tal-kliem ma tkunx teħtieġ xort’oħra.

3.  (1)  L-ebda persuna m’għandha toffri, tippromwovi, 
torganizza jew tipprovdi ebda servizz ta’ għads rikreattiv kemm-il 
darba dik il-persuna ma jkollhiex liċenza valida għal dak l-iskop 
maħruġa mill-Awtorità skond dawn ir-regolamenti.

(2)  L-Awtorità għandha tirrikonoxxi d-dritt ta’ 
provditur tas-servizzi ta’ l-għads li jkun stabbilit legalment fi Stat 
Membru ieħor biex jipprovdi servizzi ta’ għads rikreattiv, jew 
partijiet minnhom f’Malta, fuq bażi temporanja jew okkażjonali, 
skond l-Att dwar Servizzi li jingħataw fis-Suq Intern:

Iżda, għal raġunijiet ta’ sigurta pubblika, meta jkun 
qiegħed jipprovdi dawk is-servizzi temporanju jew okkażjonali 
f’Malta, dak il-provditur tas-servizz ta’ l-għads rikreattiv għandu 
jħares il-proċeduri u r-rekwiżiti ta’ l-operat u s-sigurtà li jkunu 
japplikaw u stabbiliti bir-regolamenti 12 sa 24.

4.   (1)  Applikazzjonijiet għal-liċenza biex toffri , 
tippromwovi, torganizza jew tipprovdi servizzi ta’ għads rikreattiv 
għandhom isiru fuq formola apposta maħruġa mill-Awtorità 
flimkien ma’ kull dokument ieħor mitlub taħt dawn ir-regolamenti 
u kif stipulat fil-formola ta’ applikazzjoni:

Iżda l-Awtorità tista’, biex tiżgura jekk applikant 
jissodisfax ir-rekwiżiti għall-għoti ta’ liċenza, tistaqsi u tagħmel 
intervista ma’ dak l-applikant jew titlob u tagħmel spezzjoni tal-
post u l-faċilitajiet li jiġu proposti li jintużaw biex jipprovdu dawk 
is-servizzi ta’ l-għads rikreattiv.

(2)  Kull applikant għandu, flimkien mal-formola ta’ 
l-applikazzjoni ppreżentata lill-Awtorità, iħallas għal darba waħda 
biss dritt ta’ ħamsin euro għall-applikazzjoni lill-Awtorità li ma 
jingħatax lura.

(3)  L-Awtorità għandha, mingħajr dewmien, toħroġ 
riċevuta tal-formola ta’ l-applikazzjoni u l-ħlas ta’ l-applikazzjoni 
b’ittra lill-applikant u għandha tispeċifika:

(a)  il-perjodi imsemmija fis-subregolamenti (5) u (6)  
li fihom l-Awtorità għandha tiddetermina l-applikazzjoni;

Liċenza.

Kap. 500

Applikazzjoni għal-
liċenza.

     (b)  il-proċedura li taħtha rifjut ta’ l-Awtorità biex 
toħroġ liċenza tista’ tiġi appellata skond l-Att; u

     (ċ)  li applikant m’għandux jiġi meqjus li kellu 
liċenza maħruġa meta l-Awtorità ma tiddeċidix dwar formola 
ta’ applikazzjoni fil-perjodi msemmija fis-subregolamenti (5) 
u (6).

(4)  F’każ ta’ formola ta’ applikazzjoni mhux kompluta, 
l-Awtorità għandha, mingħajr dawmien, tinforma lill-applikant 
bil-bżonn li jippreżenta informazzjoni jew dokumentazzjoni 
addizzjonali, u li l-Awtorità m’għandhiex tibda tipproċessa 
l-formola ta’ applikazzjoni kemm-il darba u sa dak iż-żmien li 
l-Awtorità tirċievi formola ta’ applikazzjoni kompluta:

Iżda formola ta’ applikazzjoni m’għandhiex titqies 
li tkun kompluta kemm-il darba u sakemm l-Awtorità tirċievi 
d-dokumentazzjoni kollha mitluba li tiġi ppreżentata flimkien mal-
formola ta’ applikazzjoni jew ċertifikazzjoni li kollox ikun skond 
dak mitlub.

(5)  L-Awtorità għandha tiddetermina jekk għandhiex 
toħroġ liċenza lil applikant, fi żmien ħamsa u erbgħin ġurnata minn 
meta tkun irċeviet formola ta’ applikazzjoni kompluta.

(6)  Il-perjodu imsemmi fis-subregolament (5) jista’, 
qabel ma jiskadi l-perjodu rilevanti, jiġi estiż mill-Awtorità 
għal perjodu wieħed ta’ mhux aktar minn tletin ġurnata.  Din 
l-estensjoni u r-raġunijiet għaliha għandhom jiġu notifikati lill-
applikant mingħajr dawmien.

(7)  Minħabba r-riskju potenzjali għas-saħħa pubblika 
li għandu x’jaqsam mas-servizzi ta’ l-għads rikreattiv, meta 
l-Awtorità ma tkunx iddeterminat jekk għandhiex toħroġ liċenza 
lill-applikant, fil-perjodi msemmija fis-subregolament (5), jew 
fiż-żmien ta’ estensjoni imsemmi fis-subregolament (6), dak 
l-applikant m’għandux jitqies,  ghal kull skop u intenzjoni tal-liġi, 
li jkollu liċenza:

Iżda fiċ-ċirkostanzi msemmija fis-subregolament (7) 
l-applikant jista’ jappella, daqs li kieku l-applikazzjoni tkun 
rifjutata mill-Awtorità, skond it-Tielet Skeda li tinsab ma’ l-Att, 
bi ħlas tad-dritt stabbilit fir-Regolamenti ta’ l-2002 dwar Drittijiet 
għat-Turiżmu. 

A.L. 125 ta’ l-2002.

5.	  (1)  L-Awtorità għandha toħroġ liċenza lil applikant 
biex joffri, jippromwovi, jorganizza jew jipprovdi kull servizz ta’ 
għads rikreattiv sa kemm tkun sodisfatta illi:-

(a)  il-ħruġ ta’ dik il-liċenza jkun konformi mal-politika 
tat-turiżmu kif tkun f’dak iż-żmien;

(b)  l-applikant ikun persuna adatta u idonea u ta’ 
mġieba tajba;

(ċ)  l-applikant u, jew il-persunal tiegħu, ikollhom il-
kompetenzi u l-kwalifiki rilevanti kif meħtieġa skond dawn 
ir-regolamenti;

(d)   l -appl ikant  jagħżel ,  u  j ippreżenta  għal l -
approvazzjoni ta’ l-Awtorità, direttur ta’ l-għads li jkun 
persuna ta’ kondotta tajba u jkollu l-kompetenzi u l-kwalifiki 
rilevanti skond ir-regolament 7;

(e)  il-post, infrastruttura fissa u permanenti, faċilitajiet, 
tagħmir, tmexxija, rekwiżiti ta’ sigurta u operat u proċeduri 
relattivi li jkunu ser jintużaw u jiġu implimentati għall-għoti 
tas-servizzi ta’ l-għads rikreazzjonali rilevanti għandhom 
ikunu biżżejjed biex jissodisfaw il-livelli u r-rekwiżit imniżżla 
f’dawn ir-regolamenti;

(f)  l-applikant għandu polza t’assigurazzjoni favur 
terzi, inkluża polza ta’ indenniżż professjonali, għall-ammont 
minimu ta’ euro 240,000 li tkopri d-danni lil terzi persuni 
kaġunati minn klijenti jew membri fir-rigward ta’ servizzi ta’ 
l-għads rikreattiv li jkunu qegħdin jingħatawlhom liċenza. 

6.	  (1)  Liċenza maħruġa taħt dawn ir-regolamenti għandha 
tkun valida mid-data li tiġi maħruġa sal-wieħed u tletin ta’ 
Diċembru ta’ dik l-istess sena kalendarja, u għandha tkun imġedda 
mill-Awtorità għal aktar perjodi ta’ sena bla ħsara għat-tħaris 
kontinwu ta’ dawn ir-regolamenti u l-ħlas tad-drittijiet tal-liċenza li 
jkunu japplikaw.

(2)  Għall-iskopijiet li ġġib prova tat-tħaris tar-rekwiżiti 
ta’ sigurta u operat u mal-proċeduri stabbiliti fir-regolamenti 12 
sa 24 l-Awtorità għandha taċċetta ċertifikazzjoni ta’ tħaris ta’ 
l-standard MSA EN 14467 maħruġ minn korpi akkreditati għal dak 
l-iskop jekk is-servizz ta’ għads rikreattiv ikun hekk ċertifikat. 

Ħruġ tal-Liċenza.

Validità ta’ liċenza u 
t-tiġdid tagħha.

7.	  (1)   Ebda detentur ta’ liċenza m’għandu joffri, 
jippromwovi, jorganizza jew jipprovdi servizzi rikreattivi ta’ 
l-għads scuba kemm-il darba huwa ma jkunx ħatar direttur ta’ 
l-għads biex iwettaq id-dmirijiet preskritti f’dawn ir-regolamenti.

(2)  Il-ħatra ta’ direttur ta’ l-għads imsemmija fis-
subregolament (1) tkun soġġetta għall-approvazzjoni minn qabel 
ta’ l-Awtorità.

(3)  L-Awtorità għandha tapprova l-ħatra jekk tkun 
sodisfatta li d-direttur ta’ l-għads magħżul:

(a)  Għandu kwalifiki ta’ għalliem ta’ l-għads minn ta’ 
l-inqas Livell 2 skond MSA EN 14413-2;

(b)  Għandu esperjenza adegwata bħala għalliem 
f’għads rikreattiv skond prova ta’ mill-inqas erba mitt għadsa 
reġistrata li jkunu saru bħala għalliem ta’ għads rikreattiv, 
li minnhom mitejn għadsa bħal dik għandhom ikunu saru 
f’ilmijiet lokali;

(ċ)  ikun ta’ mġieba tajba; u

(d)  ikun ipprovda dikjarazzjoni ffirmata lill-Awtorità li 
jkollu għarfien u kompetenzi suffiċjenti biex jaqdi d-dmirijiet 
u r-responsabbiltajiet tiegħu bħala direttur ta’ l-għads kif 
meħtieġ minn dawn ir-regolamenti flimkien ma’ impenn li 
jibqa’ jwettaqhom.

8.  (1)  L-ebda persuna m’għandha taġixxi bħala għalliem 
ta’ l-għads kemm-il darba dik il-persuna ma tissodisfax ir-rekwiżiti 
mniżżla f’dawn ir-regolamenti.

(2)  Detentur ta’ liċenza m’għandux jimpjega jew b’xi 
mod iqabbad lil xi persuna bħala għalliem ta’ l-għads kemm-il 
darba dik il-persuna ma tissodisfax ir-rekwiżiti msemmija f’dawn 
ir-regolamenti.

(3)  Għalliem ta’ l-għads għandu jkun kwalifikat, bħala 
għalliem ta’ l-għads skond MSA EN 14413-2.

(4)  Għalliem ta’ l-għads għandu jkun għamel, fit-tnax-
il xahar li jaħbtu minnufih qabel u kull tnax-il xahar wara, waqt 
il-perjodu li fih huwa jkun qed jaġixxi bħala Ggħalliem ta’ l-għads, 
eżami mediku sodisfaċenti għand tabib li jispeċjalizza fil-mediċina 
ta’ l-għads.

Kwalifiki tad-direttur 
ta’ l-għads.

Kwalifiki ta’ 
għalliema ta’ l-għads.

9.	  (1)  Id-detentur ta’ liċenza jista jkun meħtieġ li juża 
kapijiet ta’ l-għads biex jgħinu u jikkontrollaw lill-klijenti u biex 
itejbu s-sigurtà:

Iżda kap ta’ l-għads m’għandux jintuża biex jevalwa jew 
jgħallem xi ħilijiet jew għarfien lill-klijenti.

(2)  Ebda persuna m’għandha tagħmilha ta’ kap ta’ 
l-għads kemm-il darba ma jkunx jissodisfa r-rekwiżiti imsemmija 
f’dawn ir-regolamenti.

(3)  Persuna li jkollha liċenza m’għandhiex timpjega 
jew xort’oħra tqabbad lil xi persuna bħala kap ta’ l-għads kemm-il 
darba ma jissodisfax r-rekwiżiti msemmija f’dawn ir-regolamenti.

(4)  Kap ta’ l-għads għandu:

(a)  ikun kwalifikat minn ta’ l-inqas bhala għaddas 
scuba f’livell 3 skond MSA EN 14153-3;

(b)  jkun, matul l-aħħar 12-il xahar u kull 12-il xahar 
wara, waqt li jkun qed jaġixxi bħala kap ta’ l-għads, għamel 
b’mod sodisfaċenti eżami mediku għand tabib li jispeċjalizza 
fil-mediċina ta’ l-għads; u

(ċ)  ikun jaf fiex jikkonsisti il-qiegħ ta’ l-ilma f’dak il-
post fejn ikun qed isir it-taħriġ jew l-għads.

10.  Ikunu l-membri tal-persunal biss li jkollhom it-taħriġ u 
ċ-ċertifikazzjoni aktar li jitħallew imexxu taħriġ ta’ għads rikreattiv 
jew organizzat jew għads immexxi li jkun jeħtieġ għarfien u taħriġ 
speċjali barra minn dak normalment inkluż fil-korsijiet ta’ għads 
scuba li jissodisfa MSA EN 14153-1 sa 3 u EN 14413 -1 sa 2.  Dak 
it-taħriġ u ċertifikazzjoni li jsiru aktar ikunu meħtieġa għal dak 
l-għads li jinkludi għads bil-lejl u għads bin-nitrox.

11.  Meta jkunu qegħdin jipprovdu s-servizzigħal għads 
rikreattiv id-direttur ta’ l-għads, l-għalliema u l-kapijiet ta’ l-għads 
għandu jkollhom xi tip ta’ identifikazzjoni li tinkludi isimhom, 
ritratt, kwalifiki u l-isem tad-detentur tal-liċenza li f’ismu jkunu 
qegħdin jipprovdu s-servizz ta’ l-għads.

12.  (1)  Il-post minn fejn is-servizzi ta’ l-għads rikreattiv 
jiġu offruti, promossi, organizzati jew provduti għandu:

Kwalifiki ta’ kap ta’ 
l-għads.

Aktar kwalifiki jew 
esperjenza għall-
persunal.

Identità.

Rekwiżiti u proċeduri 
ġenerali ta’ sigurtà u 
operat.

(a)  ikun adatt u adegwat għal din l-attività u għandu 
jkun faċilment aċċessibbli għall-pubbliku;

(b)  ikollu l-isem tad-direttur ta’ l-għads maħtur jidher 
f’pożizzjoni prominenti u faċli li jarawh il-klijenti;

(c)  ikun miżmum nadif, ikollu manutenzjoni tajba u 
jkun organizzat f’kull ħin;

(d)  jipprovdi kaxxi ta’ l-ewwel għajnuna li jkunu 
mgħammra b’kollox u tajjeb sabiex tiġi offruta l-ewwel 
għajnuna lill-klijenti. Dik il-kaxxa għandha titqiegħed fil-
post fejn ikun hemm iċ-ċentru tal-għads u fuq kull vettura tat-
trasport bl-art jew bil-baħar li d-detentur tal-liċenza juża;

(e)  ikollu d-dettalji fejn jikkuntattja servizzi ta’ 
emerġenza hekk li jidhru f’post prominenti, inklużi d-dettalji 
fejn jikkuntattja faċiltajiet ta’ rikompressar;

(f)  ikollu provdut faċilitajiet mnejn isiru telefonati 
ta’ emerġenza, fejn ikun hemm bżonn, fil-post taċ-ċentru ta’ 
l-għads u f’kull post ieħor fejn ikun qed isir l-għads;

(g)  ikollu partijiet speċifiċi għal tagħlim teoretiku, 
għat-tindif u l-ħażna tat-tagħmir u fejn japplika; partijiet 
speċifiċi għall-kiri tat-tagħmir ta’ l-għads.

(2)  Ikun id-dmir tad-detentur tal-liċenza li jiżgura 
li l-faċilitajiet, it-tagħmir ta’ l-għads u aċċessorji oħra, kif ukoll 
il-vetturi kollha ta’ l-art u tal-baħar li jintużaw minnu biex jiġu 
provduti s-servizzi ta’ l-għads rikreattiv lill-klijenti jkunu mantnuti 
kif suppost u b’mod regolari f’kull waqt.   

(3)  Għandha tinżamm skeda tas-servizz miktuba dwar 
kull tagħmir u stallazzjoni. Din l-iskeda għandha tkun tidentifika 
kull biċċa tagħmir li jkun hemm u għandha tkun turi permezz ta’ 
reġistrazzjoni dokumentata kull xogħol ta’ manutenzjoni li jsir 
minn żmien għal zmien.

 
13.   (1 )   Id-d i re t tur  ta ’ l -għads  għandu jassumi 

l-immaniġġar sħiħ u r-responsabbilta’ operattiva tas-servizzi ta’ 
l-għads rikreattivi provduti lill-klijenti mid-detentur tal-liċenza.  
Dan għandu jinkludi l-kordinament u superviżjoni tat-taħriġ kollu, 
ta’ l-għads kollu organizzat u mmexxi u għall-kiri tat-tagħmir.

Dmirijiet tad-direttur 
ta’ l-għads.

(2)  Id-direttur ta’ l-għads għandu jkun responsabbli 
biex jiżgura li s-servizzi ta’ l-għads rikreattiv jiġu provduti skond 
dawn ir-regolamenti u fl-aħjar prattiċi ta’ l-industrija sabiex inaqqas 
r-riskji għas-saħħa u s-sigurta tal-klijenti u tal-ħaddiema f’kull 
waqt.

(3)  Sabiex jaqdi dawn id-dmirijiet, id-direttur ta’ 
l-għads għandu jkun normalment preżenti fiċ-ċentru ta’ l-għads jew 
fil-post minn fejn is-servizzi ta’ l-għads jiġu provduti u organizzati 
matul il-ħinijiet kollha ta’ l-operat u f’kull każ, b’faċilità ta’ kuntatt 
wara dawk il-ħinijiet.

(4)  Direttur ta’ l-għads għandu jaġixxi f’dik il-kapaċità 
għal detentur ta’ liċenza wieħed f’kull ħin:  

Iżda jekk id-detentur tal-liċenza jissodisfa ir-rekwiżiti 
neċesarji ta’ direttur ta’ l-għads kif imsemmija f ’dawn ir-
regolamenti, ebda ħaga f’dawn ir-regolamenti m’għandha żżomm 
lid-detentur tal-liċenza milli jaġixxi bħala d-direttur ta’ l-għads.

14.  (1)  L-għalliem ta’ l-għads għandu jkun responsabbli:

(a)  Għat-taħriġ tal-klijenti kemm fil-klassi kif ukoll fl-
ilma;

(b)  li jagħmel u jirreġistra stimi ta’ riskju qabel ma 
jħalli lill-klijenti jidħlu fl-ilma;

(ċ)  li jżomm records tat-taħriġ għall-klijenti kollha kif 
mitlub li jagħmel mill-aġenzija tat-taħriġ għall-kors li jkun 
qed jgħallem; u

(d)  li jżomm u jiffirma dokumenti mitluba minn dawn 
ir-regolamenti.

(2)  Sabiex iwettaq dmirijietu b’mod sigur għalih innifsu, 
għall-ħaddiema l-oħra u l-klijenti tiegħu, għalliem ta’ l-għads 
għandu jkollu għarfien personali tal-qiegħ ta’ taħt l-ilma tal-post li 
fih ikun qed jipprovdi t-taħriġ ta’ l-għads rikreattiv.

(3)  It-taħriġ għall-għads rikreattiv scuba sa livell 3 skond 
EN 14153-1, -2, -3 għandu jingħata minn għalliem ta’ scuba f’ 
livell 2:

Iżda attivitajiet ta’ għads rikreattiv li jinvolvi aktar 

Dmirijiet ta’ 
l-għalliem ta’ l-għads.

parametri operattivi li mhux  koperti mill-kwalifiki u esperjenza 
ta’ għalliem scuba, bħal għads bil-lejl, għads b’viżibilita limitata, 
għads f’wrecks, dry suit dives, drift dives, għads fl-għerien, għandu 
jiġi biss mgħallem minn għalliema scuba f’livell 2 li għandu 
jkollhom ukoll il-kwalifiki u l-esperjenza addizzjonali rilevanti 
biex jagħmlu dak l-għads.

15.  (1)  Id-direttur ta’ l-għads jista’ jkun meħtieg li jagħmel 
użu minn kapijiet ta’ l-għads sabiex igħinu u jikkontrollaw lill-
klijenti u jtejjbu s-sigurtà iżda ma jistax juża kapijiet ta’ l-għads 
biex jeżaminaw jew jgħallmu xi ħiliet jew għarfien lill-klijenti.

(2)  Il-funzjonijiet u responsabiltajiet ta’ kap ta’ l-għads 
għandhom ikunu:

(a)  biex jiggwida u jorganiżża grupp ta’ għaddasa 
indipendenti; u 

(b)  biex joffri u jipprovdi sigurta addizzjonali u 
ġeneralment jassisti lill-għalliem ta’ l-għads waqt sessjoni ta’ 
taħriġ.

16.  (1)  Qabel ma jingħata s-servizz ta’ l-għads rikreattiv, 
id-direttur ta’ l-għads għandu jikseb din l-informazzjoni u 
d-dokumentazzjoni li gejjin mingħand il-klijenti, u li għandhom 
jinżammu mid-detentur tal-liċenza:

(a)  L-isem, indirizz u data tat-twelid;

(b)  stqarrija medika kompluta u ffirmata sabiex tiżgura 
s-saħħa tal-klijent għall-għads rikreattiv kif indikat fl-Iskeda 
li tinsab ma’ dawn ir-regolamenti.  Jekk l-istqarrija medika 
tindika xi riskju mediku, id-direttur ta’ l-għads għandu jitlob 
lill-klijent jagħmel eżami mediku komplut għand speċjalista:  
iżda minkejja r-risposti fl-istqarrija medika, f’każ ta’ dubju 
jew fid-diskrezzjoni tad-direttur ta’ l-għads, il-klijenti jistgħu 
jiġu mitluba jagħmlu l-eżami mediku komplut.  It-tabib li 
jeżamina għandu jagħti l-approvazzjoni tiegħu bil-miktub 
qabel ma l-klijenti jkunu jistgħu jużaw scuba;

(c)  prova dokumentarja tal-kwalifiki u l-esperjenza ta’ 
l-għads, jekk u kif dan japplika;

(d)  stqarrija iffirmata li kollox huwa mifhum; u

Dmirijiett tal-kap ta’ 
l-għads.

Rekwiżiti ta’
informazzjoni u 
dokumentazzjoni.

(e)  il-kunsens ta’ ġenitur jew ta’ kuratur f ’każ ta’ 
minorenni,

u iktar minn hekk, fil-każ ta’ għalliem ta’ l-għads –

(i)  ċertifikat mediku ta’ inqas minn 12-il xahar 
iffirmat minn tabib li jispeċjalizza fil-mediċina ta’ 
l-għads;

(ii)  konferma ta’ l-assigurazzjoni ta’ terzi.

(2)  Mingħajr preġudizzju għal kull informazzjoni oħra 
mitluba li toħroġ minn kull liġi li tkun fis-seħħ f’dak iż-żmien, id-
direttur ta’ l-għads għandu jipprovdi din l-informazzjoni li ġejja 
lill-klijenti qabel ma jipprovdi s-servizz ta’ l-għads rikreattiv:

(a)  punti kontrattwali li jinkludu l-kondizzjonijiet fuq 
il-firma, l-għoti u t-terminazzjoni tal-kuntratt;

(b)  informazzjoni dwar is-servizzi li jkunu disponibbli 
u kull kwalifika jew esperjenza mitluba biex tikseb dawn is-
servizzi ta’ għads rikreattiv;

(c)  jekk ikun hekk mitlub, informazzjoni fuq xi 
membru jew il-membri tal-persunal li jkunu ser jipprovdu xi 
servizz ta’ għads rikreattiv;

(d)  it-tagħmir meħtieġ;

(e)  spejjeż u prezzijiet sabiex tikseb xi servizz ta’ 
għads rikreattiv;

(f)  bżonnijiet ta’ assigurazzjoni, jekk u kif dawn 
applikaw; 

(g)  konsiderazzjonijiet ta’ xorta ambjentali u ta’ sigurta 
lokali;

(h)  leġislazzjoni li għandha x’taqsam ma’ l-għads 
rikreattiv u kull rekwiżit legali ieħor li jirrigwarda t-tip 
speċifiku tas-servizz ta’ l-għads rikreattiv.

(3)  Jekk is-servizz li ser jiġi provdut ikun jinvolvi 
t-taħriġ għandha tiġi provduta din l-informazzjoni addizzjonali li 
ġejja:

(a)  limitazzjonijiet ta’ kull kwalifika eventwali,

(b)  skop tal-kors ta’ taħriġ,

(ċ)  proċeduri tal-kors,

(d)  mezzi u metodi ta’ evalwar u kriterji mitlubin biex 
dan isir  b’suċċess:

Iżda l-klijenti għandhom ikunu mgħarrfa li jkunu ser 
jinżammu r-rekords ta’ l-informazzjoni personali  tagħhom u li 
dawn ir-rekords jistgħu jiġu mgħoddija lil xi organiżżazzjoni ta’ 
taħriġ. 

(4)  F’każ ta’ għads gwidat ippjanat jew għads 
organizzat, l-informazzjoni addizzjonali li ġejja għandha tiġi 
provduta fil-post ta’ l-għads:

(a)  informazzjoni rigward il-post ta’ l-għads, 
partikolarment perikli li jistgħu jaffettwaw is-sigurtà ta’ 
l-għadsa, bħal tfixkil taħt l-ilma,

(b)  arranġamenti dwar timijiet buddy jew id-daqs tal-
grupp,

(ċ)  il-fond ta’ l-ilma u limitazzjonijiet ta’ ħin.

17.  Qabel kull għadsa attwali jew sessjoni ta’ taħriġ, il-
klijenti għandu jkollhom provedimenti ta’ sigurtà li jiġu identifikati 
lilhom, li jinkludu:

(a)  l-identità u r-rwoli ta’ kull membru tal persunal;

(b)  proċeduri ta’ emerġenza;

(ċ)  assenjazzjonijiet tal-gruppi u buddy;

(d)  l-imġieba mitluba mill-klijenti.

18.  Qabel kull sessjoni ta’ taħriġ jew għads, id-direttur 
ta’ l-għads għandu jipprepara log ta’ l-għads għal kull sessjoni 
ta’ taħriġ jew ta’ għads.  Din għandha mill-inqas tinkludi din 
l-informazzjoni li ġejja:-

Informazzjoni dwar 
sigurta li għandha 
tingħata lill-klijent.

Logs dwar l-għads u 
stima ta’ riskju.

(a)  il-post fejn tkun ser issir l-għadsa;

(b)  l-isem ta’ l-għalliem ta’ l-għads jew tal-kap ta’ 
l-għads li jmexxi dik is-sessjoni;

(c)  id-data u l-ħin ta’ l-għadsa;

(d)  l-ismijiet tal-klijenti li jipparteċipaw f’dik is-
sessjoni;

(e)  l-iskop ta’ dik l-għadsa, bħal għadsa ta’ esperjenza, 
jew sessjoni ta’ taħriġ fil-magħluq 3.

(2)  L-għalliem ta’ l-għads jew il-kap ta’ l-għads għandu 
jkun mgħarraf mid-direttur ta’ l-għads dwar ċirkostanzi speċjali 
jew informazzjoni li jkollha x’taqsam ma’ l-esperjenza, kapaċitajiet 
jew limitazzjonijiet tal-klijenti li jkunu ser jagħmlu t-taħriġ jew 
l-għadsa.

(3)  Il-log ta’ l-għads għandu jkun iffirmat mill-
għalliem ta’ l-għads jew mill-kap ta’ l-għads qabel is-sessjoni ta’ 
taħriġ jew ta’ għads.

(4)  Wara is-sessjoni ta’ taħriġ jew ta’ għads, 
l-informazzjoni li ġejja għandha tiġi miżjuda fil-log ta’ l-għads 
mill-għalliem ta’ l-għads jew mil-kap ta’ l-għads:-

(a)  konferma tal-post fejn saret l-għadsa;

(b)  il-ħin tad-dħul fl-ilma u tal-ħruġ mill-ilma;

(ċ)  id-dewmien ta’ l-għadsa;

a.  l-iktar qiegħ fond milħuq f’dik l-għadsa;

b.  dettalji ta’ kull tluq mill-iskop ippjanat jew mill-
eżerċizzju jew kull ċirkostanza speċjali, inċident, jew 
informazzjoni relatata ma’ l-esperjenza, kapaċitajiet jew 
limitazzjonijiet tal-klijenti.

(5)  Il-log ta’ l-għads għandu mbagħad ikun kontro-
firmat kemm mill-għalliem ta’ l-għads jew il-kap tal-għads kemm 
mid-direttur ta’ l-għads.  Il-log ta’ l-għads għandu jinżamm mid-
direttur ta’ l-għads. 

19.  (1)  Qabel ma ssir kull għadsa, l-għalliem ta’ l-għads 
jew il-kap ta’ l-għads għandu jagħmel stima ta’ riskju u għandu 
jadotta proċeduri sabiex jiżgura li kemm ikun possibbli r-riskji 
kollha jiġu kontrollati.

(2)  Fit-twettiq ta’ l-istima tar-riskju, għandha 
tittieħed konsiderazzjoni tal-fatturi li ġejjin, b’attenzjoni dovuta 
mogħtija lill-kapaċitajiet ta’ dawk il-persuni li jkunu bi ħsiebhom 
jipparteċipaw fl-għadsa, inklużi klijenti u membri tal-persunal:

(a)  movement ta’ l-ilma, bħall-azzjoni tal-kurrent u tal-
mewġ;

(b)  il-fond ta’ l-ilma;

(ċ)  il-viżibilità ta’ taħt l-ilma;

(d)  kontaminazzjoni;

(e)  metodi ta’ dħul u ta’ ħruġ;

(f)  żoni restritti;

(g)  kemm il-post huwa adatt għal attivitajiet ippjanati; 
u

(h)  pjan ta’ azzjoni ta’ emerġenza.

(3)  Id-direttur ta’ l-għads, l-għalliem ta’ l-għads jew il-
kap ta’ l-għads għandu jkollu s-setgħa li jwaqqaf lil xi klijent milli 
jieħu sehem f’xi attività ta’ għads jekk, wara l-istima ta’ riskju, jiġi 
meqjus fl-aħjar interess tas-sigurta ta’ dak il-klijent.

20.  (1)  Għall-postijiet kollha fejn isiru l-attivitajiet ta’ 
l-għads, id-direttur ta’ l-għads għandu jiżgura li jkollu:-

(a)  kaxxa ta’ l-ewwel għajnuna mgħammra sew u 
adatta għal attivitajiet ta’ għads ippjanati;

(b)  unit ta’ emerġenza ta’ l-ossiġnu b’kapaċità li jagħti 
mill-inqas 15-il litru kull minuta ta’ ossiġnu pur għal ta’ 
l-inqas 20 minuta;

(ċ)  sistema ta’ komunikazzjoni tajba biex tallerta lis-
servizzi ta’ emerġenza.

Stima ta’ riskju.

Tagħmir ta’ emerġenza 
proċeduri.

(2)  F’kull post ta’ l-għads fejn isiru l-attivitajiet ta’ 
l-għads, għandu jkun hemm pjan ta’ emerġenza dokumentata li 
tinkludi minn ta’ l-inqas l-informazzjoni li ġejja:

(a)   proċedur i  ta ’ k i f  taġ ixxi  waqt  aċċ ident , 
reżuxxitazzjoni u evakwazzjoni;

(b)  użu tal-provvista ta’ l-ossiġenu ta’ emerġenza;

(ċ)  informazzjoni dwar l-eqreb riżorsi mediċi, 
inkluża informazzjoni dwar id-disponibbilta’ ta’ hyperbaric 
recompression chamber.
 

 (3)  Għalliema ta’ l-għads li jgħallmu għads f’ilma 
miftuħ u kapijiet ta’ l-għads li jmexxu għads f’isem id-detentur tal-
liċenza għandhom minn ta’ l-inqas ikunu mgħammra b’tagħmir ta’ 
l-għads kif imfisser fir-regolament 2 ta’ dawn ir-regolamenti.

(4)  Meta jiġi provdut tagħmir ta’ l-għads lil xi klijent 
Għall-użu f’taħriġ ta’ għadsa rikreattiva jew f’għadsa organizzata 
jew immexxija, dan kollu għandu jsir skond ir-regolament 23 dwar 
it-tagħmir ta’ għads rikreattiv. 

21.  (1)  Id-direttur ta’ l-għads għandu jiżgura li:-

(a)  kull klijent individwali u persuna taħt taħriġ 
prospettiv ikun jissodisfa il-prerekwiżiti sabiex jieħu sehem 
fil-kors ta’ taħriġ li huwa ppjanat li jsegwi;

(b)  kull persuna taħt taħriġ issegwi sew, l-eżerċizzji 
kollha tal-klassi u ta’ taħriġ f’ilma magħluq jew miftuħ kif 
imsemmija fil-Gwida ta’ Standards u Proceduri, hekk kif 
meħtieg għall- kors li jkun qiegħed isir;

(ċ)  id-daqs tal-klassi, u l-profiċjenza tal-membri ta’ 
kull buddy team jew grupp ta’ għaddasa, huwa adatt għal kull 
attività ta’ l-għads biex din issir b’mod sigur;

(d)  l-ewwel lezzjoni fl-ilma għandha ssir f ’ilma 
magħluq b’rata  massima ta’ sitt persuni taħt taħriġ għal kull 
għalliem ta’ l-għads kemm-il darba kundizzjonijiet aktar 
ristretti ma jigux stabbiliti mill-istituzzjoni ta’ taħriġ li tkun 
qegħda tagħti l-kors; u

(e)  taħriġ informali bħal għads ta’ promozzjoni, jew 

Tagħmir ta’ l-għads.

Proċeduri ta’ 
emerġenza.

Servizzi ta’ taħriġ u 
ta’ edukazzjoni.

sessjonijiet ta’ introduzzjoni, għandhom isiru skond ISO 
11121.

(2)  It-tagħlim teoretiku għandu jsir f ’ambjent li 
huwa dedikat għal dan it-tagħlim u li għandu jkun ħieles minn 
distrazzjonijiet sinifikanti għat-tagħlim.  Din għandha tipprovdi 
lill-klijenti b’faċilitajiet suffiċjenti ta’ ħidma u għajnuniet ta’ 
taħriġ, bħal imwejjed fejn tikteb, materjal ta’ referenza, kompjuter, 
materjal awdjo jew viżiv, biex jiżgura li l-persuni taħt taħriġ 
huma kapaċi jifhmu l-informazzjoni li tkun qegħda tiġi preżentata 
lilhom.

(3)  Id-direttur ta’ l-għads għandu jsemmi u juża 
postijiet ta’ taħriġ għal taħriġ f’ilma magħluq jew taħriġ f’ilma 
miftuħ li jkunu adatti għall-abbiltà tal-persuni li huma taħt taħriġ.

(4)  It-taħriġ għall-għads rikreattiv scuba sal-livell 3, 
skond EN 14153-1, -2 u 3, għandu jsir minn għalliem ta’ l-għads 
kwalifikat.

(5)  Servizzi li jinvolvu parametri operattivi aktar 
impenjattivi bħal għads bil-lejl, għads b’viżibilita limitata, għads 
fil-fond, għads f’bastimenti mgħarrqin, dry suit dives, drift dives, 
għads fl-għerien, għandhom isiru minn għalliema ta’ l-għads li 
jkollom il-kwalifiki u l-esperjenza addizzjonali rilevanti. 

22.  (1)  grupp jista’ jkun jinkludi għalliema scuba jew 
kapijiet ta’ l-għads li jistgħu jieħdu parti mid-dmirijiet jew id-
dmirijiet kollha li jipprovdu dwar l-għoti ta’ tagħrif u superviżjoni 
tal-membri tal-grupp skond dawn ir-regolamenti.  Arranġament 
bħal dan bejn id-direttur ta’ l-għads u l-grupp għandu jiġi miftiehem 
miż-żewġ partijiet qabel ma jsiru l-attivitajiet taħt l-ilma.

(2)  Id-diret tur  ta’ l-għads għandu j ivverifika 
ċ-ċertifikazzjoni u kull log personali ta’ l-għads ta’ kull klijent 
qabel l-għadsa:

Iżda għads organizzat jew immexxi li jitlob kwalifiki 
speċjali, bħal għads bil-lejl u għads f’bastimenti mgħarrqin, jista’ 
jsir biss jekk kull klijent individwali jkollu l-kwalifiki li suppost 
inkluża ċertifikazzjoni ta’ speċjalizzazzjoni jew esperjenza 
ekwivalenti imniżżla fil-log.

(3)  Detentur ta’ liċenza m’għandux jipprovdi is-servizz 
ta’ għads organizzat kemm-il darba kull klijent individwali jkun 

Għads organizzat 
u immexxi għal 
għaddasa ċertifikati,

minn ta’ l-inqas kwalifikat bħala għaddas indipendenti.

(4)  Għadsa organizzata li tirrikjedi kwalifiki speċifiċi, 
bħal għads bil-lejl u għads f’bastimenti mgħarrqin, jista’ jsir 
biss jekk kull klijent individwali jkollu l-kwalifiki li suppost jew 
ċertifikazzjoni ta’ speċjalizzazzjoni jew esperjenza ekwivalenti 
imniżżla fil-log.

(5)  Kull membru tal-persunal li minn ta’ l-inqas ikollu 
kwalifiki ta’ kap ta’ l-għads għandu jkun preżenti fil-post ta’ l-għads 
u għandu jkollu kontroll assolut ta’ l-attivitajiet ta’ l-għads.

(6)  L-għalliem ta’ l-għads jew il-kap ta’ l-għads 
għandu jagħti tagħrif fuq is-sigurtà, jaghmel stima ta’ riskju, 
jassenja buddies, jidentifika parametri operattivi u jiżgura li jkun 
hemm proċeduri ta’ sostenn ta’ emerġenza japplikaw.

(7)  Detentur ta’ liċenza m’għandux jipprovdi is-servizz 
ta’ għads immexxi kemm-il darba kull klijent individwali ma jkunx 
ċertifikat minn ta’ l-inqas bħala għaddas indipendenti.

(8)  Għads immexxi li jirrikjedi kwalifiki speċifiċi, 
bħal għads bil-lejl u għads f’bastimenti mgħarrqin, jista’ jsir 
biss jekk kull klijent individwali jkollu l-kwalifiki li suppost jew 
ċertifikazzjoni ta’ speċjalizzazzjoni jew esperjenza ekwivalenti 
imniżżla.

(9)  Individwu li minn ta’ l-inqas ikollu kwalifiki ta’ 
kap ta’ għaddas għandu jkun dak li jmexxi taħt l-ilma.

(10)  Għads immexxi li jirrikjedi kwalifiki speċifiċi 
jew esperjenza ekwivalenti, li għalih klijent individwali ma jistax 
jipprovdi prova ta’ dawn il-kwalifiki jew esperjenza, għandhom 
jiġu meqjusa bħala servizzi ta’ taħriġ u edukazzjoni u għandhom 
japplikaw ir-rekwiżiti taħt r-regolament 21.

(11)  Id-direttur ta’ l-għads għandu jiżgura li l-għalliem 
ta’ l-għads jew il-kap ta’ l-għads li hu responsabbli mill-għadsa 
jkollu għarfien u fehma suffiċjenti tal-fatturi u l-perikli tal-post fejn 
issir l-Għadsa.

(12)  L-għalliem ta’ l-għads jew il-kap ta’ l-għads li 
jkun responabbli ta’ l-għadsa immexxija għandu jagħmel kull sforz 
raġonevoli biex jiżgura li l-post fejn ser issir l-għadsa jkun tajjeb 
għall-għaddasa u għall-attività ta’ l-għads.

(13)  Is-servizzi kontrattati fil-kuntest ta’ l-għads 
immexxi jew għads organizzat għandu jiġi provdut minn individwu 
b’livell minimu ta’ kap ta’ l-għads:

Iżda jekk ikun hemm bżonn xi kapaċitajiet speċifiċi 
għall-għadsa aktar mill-kwalifiki li jkollu kap ta’ l-għads, il-persuna 
li tkun qegħda tmexxi l-għadsa għandha tkun f’pożizzjoni li ġġib 
prova li l-għaddasa jkunu rċevew it-taħriġ speċjalizzat rilevanti jew 
li għandhom esperjenza rilevanti ekwivalenti.

23.  (1)  It-tagħmir kollu ta’ l-għads provdut għal servizz 
ta’ kiri għandu jkollu stil hekk kif ikun qed jintuża fl-industrija ta’ 
l-isport ta’ l-għads u għandu jkun konformi ma’ standards lokali u 
Ewropej li jkunu japplikaw.

(2)  It-tagħmir kollu ta’ l-għads għandu jkun fi stat 
sigur biex jintuża meta jinħareg lill-klijenti u għandu jkollu 
manutenzjoni skond standards ta’ l-UE u l-ispeċifikazzjonijiet tal-
manifattur.

(3)  Id-detentur tal-liċenza għandu jistabbilixxi skeda 
ta’ manutenzjoni tat-tagħmir bil-miktub u adatta li għandha tkun 
tidentifika kull ċilindru individwali, ir-regolaturi kollha, sorsi ta’ 
gas tan-nifs alternattivi, sistema ta’ sostenn ta’ ċilindru u apparat 
ta’ kontroll biex titla’ fil-wiċċ.

(4)  Il-klijenti għandhom jiġu offruti assistenza u 
pariri wkoll fl-għażla tat-tagħmir ta’ l-għads filwaqt li tittieħed 
konsiderazzjoni ta’ l-attività ta’ l-għads li tkun ser issir u l-kwalifiki 
u l-bżonnijiet tal-klijent inkluż it-tiswir adatt ta’ l-apparat ta’ 
kontroll biex titla’ fil-wiċċ u l-ilbies.

(5)  It-tagħmir ta’ l-għads mikri lill-klijenti għandu jiġi 
spezzjonat mid-detentur tal-liċenza u mill-klijent, qabel ma jiġi 
użat sabiex jiġi żgurat li jkun jaħdem għalkollox.

(6)  Ċilindri ta’ l-għads u valvijiet ta’ scuba jistgħu jiġu 
mikrija biss lil għaddasa indipendenti għall-użu personali tagħhom, 
u lil għalliema.

(7)  Gassijiet tan-nifs għandhom jiġu mogħtija biss 
lil għaddasa kwalifikati li jkunu minn ta’ l-inqas kwalifikati bħala 
għaddas indipendenti.

(8)  Gassijiet tan-nifs li mhux arja, għandhom jiġu 

Tagħmir u kiri ta’ 
tagħmir għall-għads.



B  4294 VERŻJONI ELETTRONIKA

mogħtija biss lil għaddasa li jkollhom it-taħriġ addizzjonali li 
suppost u ċertifikazzjoni.  Għal dan il-għan, trimix għandu jiġu 
mogħti biss lill-għaddas li jkollu ċertifikazzjoni ta’ għaddas Trimix. 

(9)  Id-direttur ta’ l-għads għandu jiżgura li kull 
membru tal-persunal li jipprovdi l-kiri tas-servizz ta’ tagħmir lill-
klijenti jkun jifhem għalkollox il-karatteristiċi u l-funzjoni tat-
tagħmir ta’ l-għads li jkun qed jinkera.

(10)  Il-membri kollha tal-ħaddiema li jipprovdu l-kiri 
tat-tagħmir għandhom ikunu kompetenti li jagħtu parir lill-klijenti 
fuq it-tiswir u l-użu adatt tat-tagħmir ta’ l-għads għal attivitajiet ta’ 
l-għads speċifiċi u skond il-kwalifiki ta’ kull klijent.

24.  (1)  Id-detentur tal-liċenza għandu jkollu din id-
dokumentazzjoni li ġejja fir-rigward tas-servizzi rikreattivi 
provduti:

(a )   id -dokument i  l i  jko l lhom x’ jaqsmu ma’ 
l-edukazzjoni ta’ l-għads rikreattiv u s-servizzi ta’ taħriġ għal 
perjodu ta’ sentejn:

  (i)  partikolaritajiet personali tal-klijent;
 (ii)  rekords ta’ kwalifiki;
(iii)  stqarrijiet mediċi;
(iv)  stqarrijiet ta’ ftehim;
 (v)  rekords tat-taħriġ tal-klijent;

(b)  id-dokumenti li jkollhom x’jaqsmu ma’ għads 
rikreattiv organizzat u servizzi ta’ għads immexxi għal 
perjodu ta’ xahar:

  (i)  partikolaritajiet personali tal-klijent;
  (ii)  rekords ta’ kwalifika;
(iii)  stqarrijiet mediċi;
 (iv)  stqarrijiet ta’ ftehim;
  (v)  indiċi ta’ l-għads;

(ċ)  id-dokumenti relatati mal-kiri ta’ tagħmir għall-
għads għal perjodu ta’ xahar:

  (i)  partikolaritajiet personali tal-klijent;
 (ii)  rekords ta’ kwalifiki;
(iii)  stqarrijiet mediċi;
(iv)  stqarrijiet ta’ ftehim;
 (v)  tagħmir mikri;

Dokumentazzjoni

( 2 )   I d - d e t e n t u r  t a l - l i ċ e n z a  g ħ a n d u  j ż o m m  i d -
dokumentazzjoni li ġejja fuq il-membri tal-persunal kollha 
impjegati jew imqabbdin minnu b’xi mod ieħor u li jagħtu servizz 
lill-klijenti matul il-perjodu ta’ l-impjieg jew l-ingaġġ tagħhom 
mad-detentur tal-liċenza u għal perjodu ta’ tnax-il xahar wara li 
dan l-impjieg jew ingaġġ ikun terminat: 

(a)   isem, indirizz u data tat-twelid;
(b)   ċertifikazzjoni ta’ taħriġ u esperjenza;
(ċ)   kull ċertifikat ta’ l-eżamijiet mediċi;
(d)  pożizzjoni, rwol u responsabiltajiet li l-membru 

kellu mad-detentur tal-liċenza;
(e)   notamenti dwar l-imġieba.

( 3 )   I d - d e t e n t u r  t a l - l i ċ e n z a  g ħ a n d u  j a r a  l i 
d-dokumentazzjoni msemmija fis-subregolamenti (1) u (2) tkun 
tista’ tiġi spezzjonata u awditjata mill-Awtorità jew minn kull entità 
kompetenti bil-liġi li tispezzjona dik id-dokumentazzjoni fil-kors 
tal-funzjonijiet legali tal-membri.

25.  (1)  L-Awtorità tista’ tirtira jew tissospendi liċenza 
maħruġa taħt dawn ir-regolamenti kemm-il darba d-detentur tal-
liċenza ma jibqax jikkonforma ruħu ma’ xi wieħed mir-rekwiżiti 
speċifikati f ’dawn ir-regolamenti, jew ma’ xi waħda mill-
kundizzjonijiet li tkun imniżżla fil-liċenza maħruġa:

Iżda l-Awtorità għandha tavża lid-detentur tal-liċenza li 
tkun beħsiebha tirtira jew tissospendi l-liċenza tiegħu u għandha 
tagħtih raġunijiet għal din id-deċiżjoni.

(2) Kull deċiżjoni ta’ l-Awtorità imsemmija fis-
subregolament (1) tista’ tiġi appellata mill-persuna li tħossha 
aggravata skond id-dispożizzjonijiet tat-Tielet Skeda li tinsab ma’ 
l-Att, wara ħlas tad-dritt imniżżel fir-Regolamenti ta’ l-2002 dwar 
Drittjiet Għat-Turiżmu.

26.  Kull persuna li tonqos milli tħares xi waħda mid-
dispożizzjonijiet ta’ dawn ir-regolamenti tkun ħatja ta’ reat u tista’, 
meta tinstab ħatja, teħel multa ta’ mhux aktar minn euro 2,300.

27.  (1)  Ir-Regolamenti ta’ l-2004 dwar Provdituri tas-
Servizz ta’ l-Għads Rikreattiv, qegħdin b’dawn jiġu revokati. 

(2)  Kull liċenza maħruġa taħt ir-regolamenti li qed 
jiġu revokati u li tkun għadha valida u effettiva minnufih qabel 

Sospensjoni u 
irtirar tal-liċenza, 
proċeduri għall-appell 
mid-deċiżjoni ta’ 
l-Awtorità.

Reati u pieni.

Jirrevokaw A. L. 153 
ta’ l-2004.	

dik ir-revoka, għandha tibqa’ valida u effettiva wara dik ir-revoka 
daqs li kieku l-liċenza tkun ħarġet taħt il-provedimenti ta’ dawn ir-
regolamenti.

28.  Dawn ir-regolamenti gew notifikati skont id-Direttiva 
98/34/EC kif emendata bid-Direttiva 98/48/EC u mibdula 
f’legislazzjoni Maltija permezz ta’ Avviz Legali 373 ta’ l-2003 kif 
amendat bl-Avviz Legali 313 ta’ l-2007.

Direttiva 98/48/EC.

     
           





  
  



 




 

  
  






 




 

  
  
  



 




 




 




 

  



B  4298 VERŻJONI ELETTRONIKA




 

  




 

  
  














 
 





 
 
 
 


































